                                                     Қырҭтәыла азакәан 
                                                   Аволонтиорра иазкны 
   
                          (2024 шықәса лаҵарамза 1 аҭагылазаашьала)


  Ахәҭаҷ 1.  Азакәан аусура асфера 
  1. Абри азакәан аҭыҧ иқәнаҵоит Қырҭтәыла аҵакырадгьылаҿ аволонтиори аԥшәма аорганизациеи реизыҟазаашьа, урҭ ахԥатәи ахаҿы изыҟазаара, урҭ Қырҭтәыла адунеижәларбжьаратәи аиқәышаҳаҭрала даҽакала рҭыԥ иқәҵамхозар. 
  2. Аволонтиортә  аизыҟазаашьа иадҳәалоу азҵаарақәа, иарбанқәоу абри азакәанла ма даҽа ҿыдалатәи азакәанла зҭыԥ иқәҵамхоу, аҭыԥ иқәҵахоит Қырҭтәыла даҽа азакәанԥҵаратә, азакәан иаҵанакуа анормативтә актқәа рыла.
  3. Аволонтиортә аизыҟазаашьа, зганкы аполитикатә аидгыла ауп, аҭыԥ иқәҵахоит “Атәылауаҩцәа рполитикатә аидгылақәа ирызкны” Қырҭтәыла аоргантә закәанла. 
  4. Абри азакәан аусура иркьысӡом Қырҭтәыла ашәарҭадаратә асфераҟны аволонтиорра иадҳәалоу азҵаарақәа.
  5. Азакәан аусура иакьысӡом ахыхьчаратә асфераҟны аволонтиорра. Ахыхьчаратә асфераҟны аволонтиорра аҭыҧ иқәҵахоит ахыхьчаратә акодексла.
  Қырҭтәыла 2018 шықәса рашәарамза 27 азакәан №2630 - авебдаҟьа, 06.07.2018 ш.
  Қырҭтәыла 2023 шықәса цәыббрамза 21 азакәан №3504 - авебдаҟьа, 12.10.2023 ш.


  Ахәҭаҷ 2. Аволонтиорра 
  1. Аволонтиорра ауп абри азакәанла ишьақәыргылоу аиҿкааратә аҭыԥ ақәҵаратә ҳәаа аҩныҵҟа ауаҩытәыҩсатә хаҿы ила ихатә дыррала, ԥышәала, ихаиәгәаԥхарала, хәыда-ԥсада инагӡоу ауаажәларрала ихәарҭоу ауранагӡара.
  2. Абри азакәан ахықәкқәарзы ауаажәларрала ихәарҭоу ауранагӡараны иԥхьаӡоуп убри аиуристтә хаҿы ацхыраара иҭара, дарбану ауранагӡара назыгӡоу анаҩстәи асферақәа руакы аҟны: ауаҩы изинқәа рыхьчара, адемократиа, атәылауаҩратә ауаажәларра, амассатә информациатә хархәагақәа рырҿиара, аҵара, аҭҵаарадырра, акультура, аҟазара, аӷарра алҵра, асоциалтә хьчара, агәабзиара ахьчара, аԥсаьара ахьчара, аҿар, ахәыҷқәа рызҵаарақәа, агендертә зҵаарақәа, аконфликтқәа рыӡбара, адунеижәларбжьаратәи ахьчара змоу ахаҿқәа, адцаларала иахцоу ахаҿқәа - ахҵәацәа рыцхыраара, амиграциа, аекономика, абизнес арҿира ацхраара, ақыҭа-нхамҩа арҿиара ацхраара, аспорт, аԥстәқәа рзинқәа рыхьчара асферақәа. 
  3. Абри азакәан аԥкра инаҭаӡом даҽа ауаҩытәыҩсатә хаҿы, ихьыԥшымкәа, абри азакәанла ишьақәыргылоу аиҿкааратә аҭыԥ ақәҵара ада инаигӡар ауаажәларрала ихәарҭоу ауранагӡара. Абри аҩыза ахаҿы абри азакәан аусура икьысӡом.


  Қырҭтәыла 2016 шықәса ԥхынҷкәынмза 1   азакәан №56 - авебдаҟьа, 15.12.2016 ш.
  Қырҭтәыла 2018 шықәса рашәарамза 27 азакәан №2630 - авебдаҟьа, 06.07.2018 ш.

  Ахәҭаҷ 3. Аволонтиортә аизыҟазаашьа, уи аганқәа 
  1. Аволонтиортә аизыҟазаашьа ауп аволонтиори аԥшәма аорганизациеи реизыҟазаашьа, иарбану абри азакәан, аганқәа ихақәиҭу ргәаԥхара иашьаҭакны иузынамыгӡоу аилаӡара иашьашәаланы инагӡахоу. 
  2. Аволонтиорыс иҟалар алшоит дыҟазар 16 шықәса аҟынӡа инаӡаз ахаҿы. 
  3. 16 шықәсанӡа зықәранаӡам аволонтиортә аизыҟазаашьа наигӡоит ихатә закәантә хаҭарнак ма ахӡыӡааратә орган/абикәынтә орган рақәшаҳаҭрала, аволонтиортә аизыҟазаашьа ирҿагыламзар абри зықәранаӡам аинтересқәа, ааха анаҭаӡом уи иламыстә, ицәеижьтә, ихшыҩтә аизҳара, аԥкра инамҭозар уи ихымԥадатәиу алагамҭатә аҵара азы, абазистә аҵара аиуреи алшареи азы. 
  4. Ауаҩытәыҩсатә хаҿы аволонтиорра анагӡараан изаанхоит иусурадоу истатус. Уи азин имоуп, убри азагхареи ацхыраареи, иарбанқәоу Қырҭтәыла азакәанԥҵарала аусурадара азы иазгәаҭоу. 
  5. Аволонтиортә аизыҟазаашьа иҟалаӡом ихархәахар аџьаустә аизыҟазаашьа ахы аԥыргаразы. 
  6. Аԥшәма аорганизацис иҟалар алшоит иҟазар:
  а) арезидент ма арезидент инаплактәым (икоммерциатәым) аиуристтә хаҿы ма уи афилиал;
  б) “Ауаажәларратә азин аиуристтә хаҿы изкны” Қырҭтәыла азакәанла иҳәаақәҵоу ауаажәларратә азин аиуристтә хаҿы;
  г) авторизациа зызуу арҵаратә аусбарҭа, уи аиҿкааратә-азинтә форма иамыхәаԥшыкәа;
  д) амедицинатә аусбарҭа, уи аиҿкааратә-азинтә форма иамыхәаԥшыкәа;
  е) адунеижәларбжьаратәи аорганизациа, уи ахаҭарнакра ма афилиал;
  в) амуниципалитет аорган.
  Қырҭтәыла 2020 шықәса ԥхынгәымза 15 азакәан №7013 - авебдаҟьа, 28.07.2020 ш.

  Ахәҭаҷ 4. Аволонтиори аԥшәма аорганизациеи рзинқәа, руалԥшьақәа
  1. Аволонтиор иуалԥшьоуп:
  а) ихатә ауранагӡара азинтә, аетикатә апринципқәа, аԥшәма аорганизациа аҟны ишьҭаҵоу аиқәышаҳаҭра иашьашәаланы инаигӡар;
  б) аԥшәма аорганизациа ианаамҭоу иадигалар аинформациа убри ашәарҭара ма ариск иазкны, иарбану иҟалар зылшоу аԥшәма аорганизациа аҟны ишьҭаҵоу аиқәышаҳаҭрала иазгәаҭоу ауранагӡара анагӡара иахылҿиаар;
  г) дахӡыӡаар аԥшәма аорганизациа амал, иарбану уи ихатә ауранагӡара анагӡараан ихы иаирхәоу;
  д) аԥшәма аорганизациа ианаамҭоу адырра аиҭар ачымазара ма даҽа убри аҩыза аҭагылазаашьа иазкны, иарбану уи иаԥыихагоу аԥшәма аорганизациа аҟны ишьҭаҵоу аиқәышаҳаҭрала иазгәаҭоу ауранагӡара анагӡара.
  2. Абри азакәан аԥкра инаҭаӡом аволонтиор изин, ихы иаирхәар убри азинқәеи ахақәиҭрақәеи, иарбанқәоу уи Қырҭтәыла азакәанԥҵарала ианашьоу.
 3. Аԥшәма аорганизациа иауалԥшьоуп аволонтиортә аизыҟазаашьа иалагаанӡа аилыркаара инаҭар аволонтиор абри азакәанла иазгәаҭоу азинқәеи ауалԥшьақәеи рзы. 

  Ахәҭаҷ 5. Аволонтиорра анагӡара иадҳәалоу ахарџьқәа рхарҭәаара 
  1. Аволонтиор иҳәараан аԥшәма аорганизациа иауалԥшьоуп изханарҭәаар уи аволонтиорра анагӡаразы иныху ихымԥадатәиу ахарџьқәа, урҭ рыбжьара:
  а) аконсултә маҵзура (иашьашәалоу авиза аиқәыршәара, авиза аусура аҿҳәара ацҵара) ахарџьқәа;
  б) амҩасра ахарџьқәа;
  г) анхарҭа қьырас агара(аҭыԥ аҿаҵара, анхара) ахарџьқәа;
  д) акрыфара, акоммуникациа, уахгьы-ҽынгьы ахарџьқәа.
  2. Аволонтиор иуалԥшьоуп аԥшәма аорганизациа аҟны ишьҭаҵоу аиқәышаҳаҭрала иазгәаҭоу ауранагӡара анагӡараан ихы иаирхәар аԥшәма аорганизациа амал. 
  3. Аԥшәма аорганизациа азинмчра амоуп иарманшәалар аволонтиор иквалификациа арҳаракра.
  4. Абри ахәҭаҷ актәи апунктла иазгәаҭоу ахарџьқәа рхарҭәаара иаԥсахӡом аволонтиорра аҟазшьа.

  Ахәҭаҷ 6. Аволонтиор изинмчра арманшәалара 
  1. Аԥшәма аорганизациа иауалԥшьоуп аволонтиор аволонтиорра анагӡараан ишәарҭам аҭагылазаашьала дарманшәалар. 
  2. Аԥшәма аорганизациа иауалԥшьоуп аволонтиор ианаамҭоу, ахдырра змоу аҿҳәара аҩныҵҟа, еилукааша аформала илнагалар инаӡоу, аобиекттә информациа афакторқәа зегь ирызкны, иарбанқәоу уи иԥсҭазаареи игәабзиареи иакьысуа. 
  3. Аԥшәма аорганизациа иауалԥшьоуп иаԥнаҵар аволонтиор ишәарҭадара зырманшәалоу апревенциатә система, аволонтиор иднагалар аинформациа уи ишәарҭадара иадҳәалоу ариск, уи ахы аԥыргаратә аусмҩаԥгатәқәа ирызкны, ашәарҭара злоу аиҿартәыра ахархәашьа аҵасқәа ирызкны, иара убас ахымԥадараан дарманшәалар аволонтиор аперсоналтә ахьчаратә аиҿартәырала, ишьҭнахыр даҽа ахдырра змоу анагӡатәқәа зегь аволонтиор ишәарҭадара арманшәаларазы, уи иԥсҭазаареи игәабзиареи ахьчаразы. 
  4. Аԥшәма аорганизациа иауалԥшьоуп аволонтиор изханарҭәаар ааха, иарбану уи аволонтиорра анагӡараан агәабзиара аҭагылазаашьа аицәахара иахҟьаны иоуз, иара убас аҽыхәышәтәразы ихымԥадатәиу ахарџьқәа. Иарбоу ааха ахарҭәаара аԥҟарақәа иҳәаақәҵахоит Қырҭтәыла атәылауаҩратә кодексла.

  Ахәҭаҷ 7. Аԥшәма аорганизациа аҭакԥхықәра 
  1. Аԥшәма аорганизациа иауалԥшьоуп ахԥатәи ахаҿы изханарҭәаар ааха, иарбану уи аволонтиор ила аволонтиорра анагӡараан уи азин иаҿагылоу нагӡамҭала иоуз. Аԥшәма аорганизациа аҭакԥхықәра ахәда иқәлаӡом, аволонтиор ахарада аус наигӡозҭгьы, азакәанла иазгәаҭоу аҭагылазаашьақәа рыда.
  2. Аԥшәма аорганизациа аҭакԥхықәра ахкыи аԥҟарақәеи, абри азакәанла даҽакы азгәаҭамзар, иҳәаақәҵахоит Қырҭтәыла атәылауаҩратә закәанԥҵарала. 

  Ахәҭаҷ 8. Аволонтиортә аиқәышаҳаҭра 
  1. Аволонтиортә аиқәышаҳаҭра (анаҩстәиаан - аиқәышаҳаҭра) ишьҭаҵахоит аҩырала ма ҿырҳәала, иҳәаақәҵоу аҿҳәарала ма ауранагӡара анагӡаратә аҿҳәарала. Аиқәышаҳаҭра ихымԥаданы аҩырала ишьҭаҵахоит, аволонтиортә аизыҟазаашьа мызкы еиҳаны инагӡахозар. 
  2. Аиқәышаҳаҭра аганқәа рзы еилукааша бызшәала ишьҭаҵахоит. Аиқәышаҳаҭра иҟалар алшоит акымкәа бызшәала ишьаҭаҵахар. Аиқәышаҳаҭра акымкәа бызшәала ишьаҭаҵахозар, уи иалазароуп азԥҵәара убри иазкны, иарбан бызшәала ишьҭаҵоу аиқәышаҳаҭрала ианашьахоу аиҳара аиқәышаҳаҭра аԥҟаԥҵақәа рыбжьара аиԥшымзараан. 
  3. Аиқәышаҳаҭрала иҳәаақәҵахароуп аволонтиор ила инагӡоу ауранагӡара ахкы, уи анагӡара анҵыра, аҭыԥ, аҟазаараан - аволонтиор истатус иадҳәалоу азагхарақәа, иара убас аганқәа рзинқәа-руалԥшьақәа.
  4. Аиқәышаҳаҭра аҟәыхра аҵаҵӷәқәоуп:
  а) аиқәышаҳаҭра аҿҳәара ацара;
  б) аволонтиор ила аиқәышаҳаҭрала иазгәаҭоу ауранагӡара инаӡаны анагӡара;
  г) ганкы ала аиқәышаҳаҭрала иазгәаҭоу аԥҟарақәа имҽыӷны реилагара;
  д) аганқәа реилаӡара;
  е) аԥшәма аорганизациа ала аликвидациа амҩаԥгара алагара;
  в) аволонтиор иԥсҭазаара алҵра;
  з) даҽа убри аҩыза аҭагылазаашьа, иарбану ҟалашьа азымҭоу аволонтиор ила аиқәышаҳаҭрала иазгәаҭоу ауранагӡара анагӡара.
  5. Аволонтиор иҳәараан аԥшәма аорганизациа иауалԥшьоуп иоунажьыр аволонтиор изкны адырра, иарбану излоу аинформациа аволонтиор ила инагӡоу ауранагӡара, уи анагӡара анҵыра иазкны.
  
  Ахәҭаҷ 9. Аволонтиор иусуратә аамҭа
  1. Аволонтиор иусуратә аамҭа анҵыра аганқәа реиқәышаҳаҭрала иҳәаақәҵахоит, аиқәышаҳаҭраҿ иазгәаҭахоит.
  2. 16 шықәса аҟынтә 18 шықәсанӡа аволонтиор иусуратә аамҭа анҵыра мчыбжьыкаҿ 36 сааҭ еиҳамхароуп. 

  Ахәҭаҷ 10. Азакәан аус арура 
  Абри азакәан аусура иалагарц иашаарыларҵәахазҵәҟьа.

  Қырҭтәыла апрезидент 


  Гиорги Маргвелашвили


  Қәҭешь,
  2015 шықәса ԥхынҷкәынмза 24
  №4717

